
№ -021041212000/220-вн от 01.10.2026
«Қызылорда электр тарату тораптары компаниясы» АҚ-ның электр энергиясын беру

қызметіне тариф және тарифтік сметаның жобасын талқылау бойынша өткізілген жария
тыңдаудың 

ХАТТАМАСЫ
№

Қызылорда қаласы
Әйтеке би 17, Кәсіподақтар үйі

30 қыркүйек 2026 жыл

Қатысқандар: 30

Жария тыңдау төрағасы А. Абдрайхан – Қазақстан Республикасы 
Ұлттық экономика министрлігі 
Табиғи монополияларды реттеу комитетінің
Қызылорда облысы бойынша департаменті 
басшысы

Жария тыңдау төрағасы Ж. Исмагулов – Қазақстан Республикасы 
Ұлттық экономика министрлігі 
Табиғи монополияларды реттеу комитетінің
Қызылорда облысы бойынша 
департаментінің бас маманы

Шақырылғандар: облыстық мәслихат депутаттары, БАҚ 
өкілдері және тұтынушылар, «Қызылорда 
электр тарату тораптары компаниясы» 
АҚ-ның басшылары, мамандары

Күн тәртібі

«Қызылорда электр тарату тораптары компаниясы» АҚ-ның электр энергиясын беру
қызметіне тариф және тарифтік сметаның жобасын талқылау бойынша жария тыңдау 

Күн тәртібіндегі мәселе бойынша Қазақстан Республикасы Ұлттық экономика министрлігі
Табиғи монополияларды реттеу комитетінің Қызылорда облысы бойынша департамент(бұдан әрі-
Департамент) басшысы А. Абдрайхан хабарлама жасады.

А.  Абдрайхан  -  Құрметті  жария  тыңдауға  қатысушылар,  құрметті  әлеуметтік  желі
пайдаланушылары!

Бүгінгі  біздің  жиналу  себебіміз,  Департаментке  «Қызылорда  электр  тарату  тораптары
компаниясы»  АҚ-ның  (бұдан  әрі  —«ҚЭТТК»  АҚ) электр  энергиясынберу  қызметіне  өтінімді  қарау
кезінде  жария  тыңдау  өткізу.  Қазақстан  Республикасы  Ұлттық  экономика  министрлігінің
2019 жылғы 19 қарашадағы №90 бұйрығымен бекітілген Тарифтерді қалыптастыру қағидаларына
сәйкес,  «ҚЭТТК» АҚ-ы электр энергиясын беру қызметіне  2027-2031 жылдарға тарифті  бекіту
үшін 2026 жылғы 21 маусымда Департаментке өтінімі келіп түсті, оған сәйкес «ҚЭТТК» АҚ-ның
өтінімі уәкілетті органмен 90 жұмыс күнінде қаралады.

А. Жаналиева  - «ҚЭТТК» АҚ-ның реттелетін қызмет түрі бойынша ұсынылан жобалық
тарифі 1 кВт.сағ-қа ҚҚС-сыз 16,401 теңге. Департамент қазіргі таңда қолданыстағы нормативтік-
құқықтық актілерге сәйкес, «ҚЭТТК» АҚ-ның тарифін бекітуге ұсынған құжаттары қаралуда.

Жария тыңдауға қатысушылардың тарапынан сұрақтар болса жауап беруге дайынмын деп
сөзін аяқтады.

Сұрақ-жауап:
Облыстық  мәслихат  депутаты:  қазіргі  таңда  электр  желілерінің  тозу  көлемі  қанша

пайызды құрап отыр?
А. Жаналиева: Қазіргі уақытта электр желілерінің тозуы 60,82% пайызды құрап отыр. Оны

төмендету  және  электрмен  жабдықтау  сапасын  арттыру  мақсатында  Департаментпен
инвестициялық бағдарлама бекітіліп, қорларды жаңарту, жаңғырту, желілерді апаттық жағдайды
азайту  және  көрсетілетін  қызметтердің  сапасын  жақсарту  жөніндегі  іс-шараларды  қарастырып
отыр.

Облыстық  мәслихат  депутаты:  Аталған  шаралар  толық  орындалғаннан  кейін  оң
нәтижелердің есебінен шығындарды азайтуға қол жеткізу қажеттігін ескертті.

Облыстық мәслихат  депутаты:  Баяндамада  айтылған  электр  энергиясының сатып  алу
құнының өсуіне байланысты тарифтердің бағасын тұтынушыларға салмақ салмайтындай көлемде
біртіндеп көтеру мүмкіндігі бар ма?

А. Жаналиева: иә, жобаны талдау барысында ұсынысыңызды ескеретін боламыз.
А.  Абдрайхан: Жария  тыңдау  барысында  айтылған  барлық  ұсыныстар  мен  ескертулер

ескеріліп, түпкілікті шешім қолданыстағы заңнамаға сәйкес қабылданатын болады.

Жария тыңдау хатшысы: Ж. Исмагулов

Подписано
01.10.2026 17:10 Абдиқалық Ұлдана Қылышбекқызы

